Гуырдзыстоны закъон 
Æрдзхъахъхъæды бæрндзинады тыххæй
(2023 азы 1-аг августы уавæрæй)
Сæр I
Иумæйаг уагæвæрдтæ  

Статья 1. Закъоны нысан
Ацы закъоны нысан у алфæмблайæн зиан хæссынимæ баст фарстаты барадон регулирад принцип​мæ «Чъизигæнæг фиды» гæсгæ.
Статья 2. Закъоны регулирады сферæ 
1. Ацы закъон регуляци кæны барадон ахастытæ, кæцытæ баст сты экологион зианы превенциимæ, экологион зиан кæнæ нысаниуæгон экологион зианы фæрогдæр кæнынимæ, æмæ экологион зианы цауы ист мадзæлттæ (уыцы нымæцы экологион нысаниуæгон зиан аиуварс кæныны мадзæлттæ æххæст кæнын æмæ экологион зиан æмæ нысаниуæгон экологион зианы тыххæй компенсаци бафидын). 

2. Ацы закъоны архайд, ацы статьяйы 3-аг пункты æмæ ацы закъоны 3-аг статьяйы, 14-æм стать​яйы 3-аг пункты æмæ 28-æм статьяйы фыццаг−3-аг пунктты уагæвæрдты йеддæмæ, нæ хæлиу кæны:

а) алфæмблайæн зианы хæссыны/алфæмблайæн нысаниуæгон зианы хæссыны кæнæ алфамблæйæн зианы хæссыны/алфæмблайæн нысаниуæгон зианы хæссыны æнæмæнг тасдзинады уæвыны цау​тыл, кæцытæ расайгæ сты:

а.а) форс-мажорон ситуацийæ;

а.б) гæрзифтонг быцæудзинадæй;

а.в) национ æдасдзинадимæ, национ хъахъхъæнынадимæ кæнæ/та æхсæнадæмон æдасдзинадимæ баст архайдтытæй;

б) уыцы цаутыл, кæцыты нæй гæнæн сбæрæг кæнын уыцы гоймаджы идентифицирад, кæцыйы æнæзакъонон архайд æрхаста алфамблайæн зиан кæнæ нысаниуæгон зиан (уыцы цауы йеддæмæ, кæд уæвы гоймагæн карз æрдзхъахъхъæды бæрндзинады бахæс кæныны бындур);

в) ахæм цаутыл, кæд æмæ сæрмагонд хицауæн зиан æрхæссы, кæцы нæ аиуварс кæны ацы сæрма​гонд хицауы бар, Гуырдзыстоны закъондæттынадмæ гæсгæ, зиан чи æрхаста, уыцы гоймагæй зиан бафидыны домæн;

г) диффузон эмиссийæ (атмосферон уæлдæфы чъизидзинад, уынæр, вибраци, электромагнитон радиаци) расайгæ цауыл;

д) ацы закъон йæ тыхы бацæуыны агъоммæ арæзт архайды фæстиуæгæн алфæмблайæн æрхæсгæ зианы æмæ алфæмблайæн æрхæсгæ нысаниуæгон зианыл;

е) физикон гоймаджы («Амалиуæгты тыххæй» Гуырдзыстоны закъонæй нысангонд индивиду​алон амалиуæггæнæгæй дарддæр) архайдæй æрцæугæ алфæмблайы зиан æмæ алфæмблайæн нысани​уæгон зианыл; 

ж) Сау денджызы ленкгæнæн фæрæзтæй кæнæ Гуырдзыстоны территорийыл транзитон уæзласы​ны фæстиуæгæн æрцæугæ æрдзæн зианы æмæ æрдзæн æрцæугæ нысаниуæгон зианыл;  
з) пайдайаг минералтæн æрхæсгæ зианы æмæ нысаниуæгон зианыл; 
и) зианыл æмæ нысаниуæгон зиæнттыл æрдзæн, кæцытæ æрцæуынц атомон æмæ радиацион архайды аххосæй.

3. Кæд гоймаджы æнæзакъон архайд хæссы алфæмблайæн зиан, фæлæ экологион зианы æмвæзад нæу æмбæлон ацы закъоны №1 æфтуанæй сфидаргонд критеритæн («Нысаниуæгон зиан бæрæг​гæнæг критеритæ»), афтæ-ма ацы статьяйы 2-аг пункты «е»−«з» дæлпунктæй нысангонд цауты дæр гоймаг хæсджын у алфæмблайæн æрхæсгæ зиан/алфæмблайæн æрхæсгæ нысаниуæгон зиан æхцайы хуызæй бафидын. Алфæмблайæн æрхæсгæ зианы/алфæмблайæн ракæнгæ нысаниуæгон зианы тыххæй æхцайы хуызæй бафидыны фæткы Гуырдзыстоны хицауад закъоныдæлбар норма​тивон актæй сфидар кæны.

4. Ацы закъон æххæстгонд цæуы Гуырдзыстоны æхсæнадæмон бадзырдæй регуляцигонд хъуыд​дæгтæм, кæд æмæ уыцы æхсæнадæмон бадзырды æндæр исты нæй нысангонд.

5. Ацы закъоны архайд нæ хауы Гуырдзыстоны закъонæй регуляцигонд фарстытæм «Горæт Тбилисы арæнтæм æмæ уымæ хæстæг территорийыл уæвæг цъæх талатæм æмæ паддзахадон хъæ​ды сæрмагонд хъахъхъæныны тыххæй», кæцытæ баст сты цъæх талаты зианы, скуынæг кæныны æмæ уидæгтæ ралыг кæныны тыххæй компенсацийы фæтк æмæ бæрцимæ, афтæ-ма барæй базиан кæныны, скуынæг кæныны фæстиуæгæн алфæмблайæн æрхæсгæ зианы/алфæмблайæн ракæнгæ нысаниуæгон зианы бафидыны фæткы æмæ бæрцимæ баст фарстæтæм дæр.  
6. Ацы закъонæй снысангонд паддзахадон къухдариуæгад, регуляци æмæ контроль, кæцытæ баст сты Гуырдзыстоны «Нефты æмæ газы тыххæй» закъонæй регуляцигонд архайдтытимæ, уыцы закъоны принциптæм гæсгæ æххæст кæны Гуырдзыстоны экономикæ æмæ æнæфæцудгæ рæзты министрады системæйы мидæг æхсæнадон барады юридикон гоймаг – нефты æмæ газы паддза​хадон агентад.

Статья 3. Терминты æмбарынад  
Ацы закъоны спайдагонд терминтæн ис ахæм нысаниуæг:

а) алфæмблай – æрдзон алфæмблай æмæ адæймаджы рдыгæй хуызивд (культурон) алфæмблайы иугонд, кæцымæ хауынц кæрæдзийæ баст удæгас æмæ æнæуд, хъахъхъæд æмæ адæймагæй ивд æрдзон элементтæ, æрдзон æмæ антропогенон ландшафттæ;

б) адæймагæй ивд (культурон) алфæмблай – алфæмблайы хай, кæцымæ хауынц адæймагæй ивд æрдзон алфæмблай, ивд æмæ æмхæццæ экосистемæтæ, кæрæдзийæ баст хуызивд æрдзон элемент​тæ æмæ уыдонæй арæзт антропогенон ландшафттæ;

в) алфæмблайæн æрхæсгæ зиан (дарддæр – зиан) – æппæрццаг æндæвдад алфæмблайыл, кæцы æрцыд индустрион аварийæ кæнæ/та гоймаджы æнæзакъонон архайды аххосæй. Алфæмблайыл æппæрццаг æндæвдад, кæцы развæлгъау сбæлвырд ис æмæ кæцыйы тыххæй барлæвæрд орган радта æмбæлон барлæвæрды документ кæнæ разыдзинад Гуырдзыстоны закъондæттынадмæ гæсгæ снысангонд архайды тыххæй, нымад нæ цæуы зианыл; 

г) индустрион авари – тæссаг буаргъæдты спырх, зынгсирвæзт, кæцы æрцыд æнæконтролгонд рæзты технологон (кондады) процессты аххосæй æмæ кæцы æвиппайды, серьезон тас æвзæрын кæны адæймаджы цардæн, æнæниздзинадæн кæнæ/та æрдзæн, куыд объекты мидæг, афтæ уый æддейæ дæр;

д) форсмажорон ситуаци – бæлвырд территорийыл æрцæугæ æрдзон бæллæх (зæххæнкъуыст, сыджытзæй, донивылд кæнæ æндæр, æнгæс цау), æрдзон бæллæхы аххосæй æрцæугæ кризисон уавæр; 

е) алфæмблайæн æрхæсгæ нысаниуæгон зиан (дарддæр – нысаниуæгон зиан) – зиан, кæцы алфæмблайæн æрхæссыны цауы алфæмблайы зианы æмвæзад æмбæлон у ацы закъоны №1 æфтуанæй («Нысаниуæгон зианы бæрæггæнæг критеритæ») нысангонд критеритæн. Нысаниуæгон зианы æхцайы хуызæй бафидыны цауы нысаниуæгон зианы бæрц бæрæггонд цæуы Гуырдзыстоны хицауады закъоныдæлбар нормативон актæй, кæцы нысангонд у ацы закъоны 2-аг статьяйы 3-аг пункты;

ж) зиан æрцæуыны æнæмæнг тас – фаг æнхъæлцаудзинад уый тыххæй, цæмæй æввахс рæстæджы æрцæудзæн зиан æрдзæн;

з) карз æрдзхъахъхъæды бæрндзинад – бæрндзинад, кæцы бахæсгонд цæуы архайд чи æххæст кæны, ахæм гоймагæн, йæ аххосмæ æнæкæсгæйæ, кæд æмæ ацы закъоны №1 æфтуанæй («Нысаниуæгон зианы бæрæггæнæг критеритæ») нысангонд нысаниуæгджын зиан æрцæуы уыцы закъоны №2 æфтуанæй («Алфæмблайæн сæрмагондæй тæссаг архайдтытæ») нысангонд архайды реализацийы аххосы фæстиуæгæн цы хæс æвзæры, уый нæ сæххæст кæнын. Нысангонд цауы ацы дæлпунктæй æркастгонд гоймагæн карз æрдзхъахъхъæды бæрндзинад бахæс кæнынæн уый аххосаг сбæлвырд кæнын хъæугæ нæу.   
и) компенсацион аиуварсгæнæн мадзал – цыфæнды архайд, кæцы хъуамæ æрцæуа арæзт нысани​уæгон зианы цауы, кæцыйы нысан у æрдзон ресурсты кæнæ/та лæггæдты æхсæнон зиæнтты компенсаци, кæцы æххæст цæуы нысаниуæгон зианы æрцыдæй аиуварсгæнæн мадзæлтты æххæст эффекты райсынмæ; 

к) æрдзхъахъхъæды программæ – Гуырдзыстоны бюджетон Кодексы 452 статьяйæ бæрæггонд æрдзхъахъхъæныны программæ алфæмблайæн зиан ма æруадзынæн, зианбаййафæг алфæмб​лайы уавæры сног кæнынæн, алфæмблайы уавæры фæхуыздæр кæнынæн æмæ алфæмблайы иртасæны мадзæлтты сфинанс кæнынæн;

л) æрдзхъахъхъæды программæйы къамис – Гуырдзыстоны хицауады резолюцийæ арæзт къамис æмæ экологион программæйы æмбырдгонд фæрæзты фæлгæтты æмæ ацы закъонæй нысангонд æндæр рекомендациты фæлгæтты алфæмблайы хъахъæды мадзæлтты реализацийы фæдыл рекомендациты райрæзт сифтонг кæны; 

м) гоймаг – физикон кæнæ юридикон гоймаг, административон орган кæнæ æндæр организацион уæнг;

н) цымыдисгæнæг гоймаг – Гуырдзыстоны иумæйаг административон Кодексы нысангонд цымыдисгæнæг фарс (се хсæн, æрдзхъахъхъæды æнæхицауадон организаци);

о) министрад − Гуырдзыстоны æрдзхъахъхъæнынады æмæ хъæууон хæдзарады министрад;

п) министр − Гуырдзыстоны æрдзхъахъхъæнынады æмæ хъæууон хæдзарады министр;

р) агентад − министрады системæйы мидæг паддзахадон барады юридикон гоймаг – алфæмблайы национ агентад;

с) департамент − министрады паддзахадон дæлбæрнадон уагдон − алфæмблайы цæстдарды департамент;

т) бындурон уавæр – алфæмблайæн зиан/нысаниуæгон зианы æрхæссыны моменты æрдзон ресурсты кæнæ/та лæггæдты уавæр, кæцы уыдаид, зиан/нысаниуæгон зиан цæмæй ма æрцыдаид, æмæ кæцы аргъгонд цæуы хуыздæр къухыфтгæ информацийы бындурыл;

у) алфæмблай йæ фыццагон уавæрмæ (зианы агъоммæ) сног кæнын – зианбаййафæг æрдзон ресур​стæ кæнæ/та лæггæдтæ сæ бындурон уавæрмæ сног кæнын, нысаниуæгон зиан аиуварс кæныны тыххæй цыфæнды мадзæлтты æххуысæй;

ф) алфæмблай йæ фыццагон (зианы размæ) уавæримæ æввахс уавæрмæ сног кæнын – зиан​бай​йа​фæг æрдзон ресурстæ кæнæ/та лæггæдтæ сæ бындурон уавæрмæ хæстæг уавæрмæ сног кæнын цыфæнды мадзалы æххуысæй, цæмæй нысаниуæгон зиан аиуварс кæной; 

х) нысаниуæгон зианы аиуварс кæнынæн компенсаци/æмбæлон мадзæлттæ − мадзæлтты æмбырд, кæцы ифтонг кæны зианбаййафæг территорийы æввахс кæнæ æндæр территорийыл зианбаййафæг æнгæс æрдзон ресурсты кæнæ/та лæггæдтæ саразын.  
Сæр II
Сæйраг уагæвæрдтæ   
Статья 4. Нысаниуæгон зианы ракæнды превенци/рогдæр кæнын  
1. Нысаниуæгон зианы тас куы фæзына, уæд архайды æххæстгæнæг гоймаг хæсджын у:

а) сæххæст кæна нысаниуæгон зианы превенцийæн/фæрогдæр кæнынæн æнæмæнгхъæуæг æппæт мадзæлттæ;

б) æвæстиатæй фехъусын кæна департаментæн ацы тæссагдзинады тыххæй министрады тилифо​нон тæвд хаххы спайдакæнгæйæ, Гуырдзыстоны закъондæттынадæй нысангонд фæткмæ гæсгæ, кæд æмæ ацы пункты «а» дæлпункты нысангонд алы æнæмæнгхъæуæг мадзæлттæ сæххæст кæны​н​мæ æнæкæсгæйæ, нысаниуæгон зианы тæссагдзинад куынæггонд нæ æрцыд.

2. Департамент барджын у æрдома цыфæнды информаци, кæцы баст у тæссагдзинадимæ, архайд æххæстгæнæг гоймагæй, нысаниуæгджын зиан æрхæссыны æнæмæнг тасдзинады тыххæй инфор​ма​ци​йы бындурыл (се хсæн, информаци, кæцы уымæн лæвæрд æрцыд кæцыфæнды гоймагæй дæр).

3. Кæд ацы статьяйы фыццаг æмæ 2-аг пункттæй нысангонд цауты сбæлвырд уа æнæмæнг тасдзи​над нысаниуæгон зианæй, уæд департаментæн бар ис:

а) æрдома, цæмæй архайд æххæстгæнæг гоймаг райса æнæмæнгхъæуæг мадзæлттæ, цæмæй ма æрцæуа нысаниуæгон зиан;

б) дæттын рекомендацитæ нысаниуæгджын зиæнттæ ма æруадзынæн/фæрогдæр кæнынæн æнæ​мæнг​хъæуæг мадзæлтты реализацийы тыххæй.

4. Архайды æххæстгæнæг гоймагæн ацы статьяйы 3-аг пункты «а» дæлпунктæй нысангонд ма​дзæлтты нæсæххæст кæнынæн бахæсгонд цæуы административон бæрндзинад
5. Нысаниуæгон зиан ма æруадзынæн/фæрогдæр кæнынæн æнæмæнгхъæуæг мадзæлтты æххæст кæныныл контроль кæны департамент.

6. Кæд архайды æххæстгæнæг организаци нæ æххæст кæны ацы статьяйы фыццаг пункты «а» дæл​пункты æмæ уыцы статьяйы 3-аг пункты «а» æмæ «б» дæлпунктты нысангонд хæстæ, уæд депар​таментæн бар ис æнæмæнгхъæуæг мадзæлттæ æххæст кæныны тыххæй курдиат бадæтта æрдз​хъахъхъæды программæйы къамисмæ.

7. Архайды субъект хæсджын у ацы статьяйы 6-æм пункты нысангонд мадзæлттæ æххæст кæныны тыххæй цы хæрдзтæ хардз æрцыд, уыдон бафидын æрдзхъахъхъæды программæйæ. Банысангонд хæрдзты бафидынæн суммæ фыст цæуы Гуырдзыстоны паддзахадон бюджетмæ, паддзахадон къазнайы иугонд хыгъдыл. 

Статья 5. Зианы/нысаниуæгон зианы ракæнгæйæ æххæсткæнинаг мадзæлттæ  
1. Зиан/нысаниуæгон зианы ракæнынæн дзуапдæттæг гоймаг хæсджын у:

а) æвæстиатæй фехъусын кæна департаментмæ нысаниуæгон зианы тыххæй министрады тилифон​он тæвд хаххы æххуысæй æмæ йын раттын æмбæлон информаци;

б) æххæст кæна æнæмæнгхъæуæг мадзæлттæ зиан/нысаниуæгон зианы апарахаты ма æруадзыны кæ​нæ/та фæрогдæр кæныны тыххæй, æппæт гæнæн мадзæлттæ райса, цæмæй æвæстиатæй конт​роль кæной, æрцахсой, аиуварс кæной кæнæ æндæр хуызы æххæст кæной æмбæлон чъизигæнæг буаргъæдтæ кæнæ/та æндæр фактортæ, кæцытæ æвзæрын кæнынц зиан/нысаниуæгджын зиан, цæмæй фæкъаддæр кæной кæнæ аиуварс кæной дарддæры зиан/нысаниуæгон зианы фæфыддæры кæнæ адæймаджы æнæниздзинадыл дарддæры негативон æндæвдад;

в) бафида зиан/нысаниуæгон зиан Гуырдзыстоны хицауады закъоныдæлбар нормативон актæй нысангонд процедурæмæ гæсгæ, кæцы нысангонд у ацы закъоны 2-аг статьяйы 3-аг пункты, фæлæ уыцы закъоны №1 æфтуанæй («Нысаниуæгон зианы бæрæггæнæг критеритæ») нысангонд нысани​уæгон зианы раконды цауы та – зианы аиуварсгæнæн мадзæлтты æххæсткæнгæйæ;  

г) йæхи хардзæй æмæ бæрндзинадæй сæххæст кæна нысаниуæгон зианы аиуварсгæнæн ма​дзæлт​тæ;

д) бафида ацы закъоны 8-æм статьяйы 9-æм пункты, 9-æм статьяйы 6-æм пункты æмæ 11-æм статьяйы 5-æм пункты нысангонд хæрдзтæ; 

е) сфидаргонд фæткмæ гæсгæ нысаниуæгон зиан æрбæстон кæныны мадзæлтты тыххæй бадзыр​дæй 30 къæлиндарон боны æмгъуыдмæ Гуырдзыстоны паддзахадон бюджетмæ, паддза​хадон къаз​на​йы иууон хыгъдмæ бахæссын, зиан æрбæстон кæныны пъланы хæрдзты нымадмæ гæсгæ нысангонд мадзæлтты иумæйаг аргъмæ æмбæлгæ суммæйæ 2% кæнæ ацы дæлпунктæй нысангонд суммæ, нысаниуæгон зианы аиуварсгæнæн мадзæлтты пъланы æххæст кæныны иумæйаг æмгъ​уыд​мæ пропорционалонæй адихтæгонд, уæлдæр банысангонд хыгъдмæ æрвылмæйон бындурыл.

2. Департаментæн бар ис зианы/нысаниуæгон зианы æрхæссынæн дзуапдæттæг гоймагæй:

а) æрдома информаци зианы/нысаниуæгон зианы тыххæй;  
б) ацы статьяйы фыццаг пункты «б» дæлпункты нысангонд мадзæлттæ æххæст кæнын æрдома кæнæ/та æххæстгæнинаг æнæмæнгхъæуæг мадзæлттæ сбæрæг кæнын;

в) ацы закъоны 7-æм статьямæ гæсгæ æрдома нысаниуæгон зианы аиуварс кæныны мадзæлттæ æххæст кæнын;

г) ратта æмбæлон рекомендацитæ æххæстгæнинаг мадзæлтты тыххæй.

3. Ацы статьяйы фыццаг пункты «д» æмæ «е» дæлпунктты нысангонд суммæтæ фыст цæуынц Гуырдзыстоны паддзахадон бюджетмæ, паддзахадон къазнайы иууон хыгъдмæ.

Статья 6. Департаменты рдыгæй зианы аргълæвæрд æмæ уынаффæйы райсын  
1. Департамент алы бæлвырд цауы дæр хъуамæ аргъ кæна, æрцыд æви нæ æрдзæн зиан æви у нысаниуæгон зиан.

2. Нысаниуæгон зианы бæрæггæнæг критеритæ фидаргонд сты ацы закъоны №1 æфтуанæй («Нысаниуæгон зианы бæрæггæнæг критеритæ»).

3. Департаментæн бар ис экспертты æрбахонынæн кæнæ æмбæлон экспертон лæггæдтæ райсынæн, ацы статьяйы фыццаг пункты нысангонд аргълæвæрд æххæст кæнгæйæ. Гуырдзыстоны иумæйаг административон Кодексы 92-аг статьяйы нысангонд административон процессты хайадист æнæ​райсгæдзинады бындуртæ хауынц снысангонд аргълæвæрды процессы хайадисæг эксперттæм.

4. Департамент райсдзæн уынаффæ нысаниуæгон зианы уæвынады тыххæй иуылæрæгмæ 120 къæ​линдарон бонмæ, зиан куы рабæрæг кæна, уымæй фæстæмæ. Бахъуыды цауы, департамент ифтонг кæны цымыдисгæнæг административон органты хайадист ацы уынаффæ рахæссыны процессы. Нысаниуæгон зианы тыххæй департаменты уынаффæйыл бахъаст кæнын нæ къуылымпы кæны уый архайды.
5. Ацы статьяйы 4-æм пункты нысангонд уынаффæ рахæссыны фæстæ, департамент райсы уынаф​фæ уыцы статьяйы 6-æм пунктмæ гæсгæ адæймагыл æрдзхъахъхъæдон бæрндзинад æвæрыны тыххæй кæнæ 7-æм пунктмæ гæсгæ адæймагыл карз æрдзхъахъхъæдон бæрндзинад æвæрыны тыххæй. Ацы уынаффæйыл бахъаст кæнын нæ къуылымпы кæны уый архайды.
6. Гоймаг æрдзхъахъхъæды бæрндзинад хæссы нысаниуæгон зианы расайæг ракæнды сарæзтæн бæрндзинады тыххæй уынаффæйы закъонон тыхы бацыды фæстæ, ацы статьяйы 7-æм пункты нысангонд цауы йеддæмæ.

7. Кæд нысаниуæгон зиан расайгæ у ацы закъоны №2 æфтуанæй («Алфæмблайæн сæрмагондæй тæссаг архайдтытæ») нысангонд архайды фæлгæтты, уæд ацы архайды æххæстгæнæг гоймаг æнæмæнгæй дзуапп дæтты алфæмблайы зианы тыххæй, ацы статьяйы 4-æм пункты нысангонд нысаниуæгон зианы тыххæй департаменты уынаффæимæ иумæ.

8. Кæд нысаниуæгон зианы æрхæссыны тыххæй дзуапдæттæг у цалдæр гоймаг, уæд уыдон хъуамæ хæссой солидарон бæрндзинад.

Статья 7. Нысаниуæгон зианы аиуварсгæнæн мадзæлттæ  
1. Нысаниуæгон зианы æрхæссынæн дзуапдæттæг гоймагæн æрдзхъахъхъæды бæрндзинады кæнæ карз æрдзхъахъхъæдон бæрндзинады æвæрын нысан кæны уыцы гоймаджы хæсы тыххæй, сæххæст кæна нысаниуæгон зианы аиуварсгæнæн мадзæлттæ. Уыдон æххæст кæнгæйæ æнæмæнг​хъæугæ у ахæм фæдфæдылдзинад:

а) алфæмблай йæ раздæры уавæрмæ раздахын (зиан æрцæуыны размæ цы уавæр уыд, уый);

б) алфæмблай йæ фыццагон уавæрмæ хæстæг уавæрмæ æркæнын (зиан æрцæуыны размæ цы уавæр уыд, уый);

в) зианбаййафæг территорийы æввахс кæнæ æндæр территорийыл нысаниуæгон зиан аиуварс кæ​ны​ны тыххæй компенсацион/адекватон мадзæлттæ æххæст кæнын.

2. Нысаниуæгон зиан æрхæссыны аххосджын гоймаг хæсджын у ацы статьяйы фыццаг пункты нысангонд æмбæлон мадзæлттæ æххæст кæнын сфидаргонд фæткмæ гæсгæ, йæхæдæг цы ныса​ниуæгон зианы аиуварсгæнæн мадзæлтты бакуыста æмæ агентадимæ цы бадзырд сарæзта уымæ гæсгæ. Ацы пъланмæ хъуамæ хауой компенсацион аиуварсгæнæн мадзæлттæ дæр.

3. Нысаниуæгон зиан æрхæссыны тыххæй дзуапдæттæг гоймаг аразы ацы статьяйы нысангонд ныса​ниуæгон зианы æрбæстон кæныны мадзæлтты пъланы æмæ нысаниуæгон зиаы аиуварсгæнæн мадзæлттæ æххæст кæны йæхи хардз æмæ бæрндзинадæй.

4. Нысаниуæгон зианы æруадзынæн бæрнон гоймаджы рдыгæй нысаниуæгон зианы аиуварсгæнæн мадзæлттæ сбæлвырд кæныны критеритæ æмæ нысаниуæгон зиан æрбæстон кæныны мадзæлтты пълан саразыны фæтк Гуырдзыстоны хицауад закъоныдæлбар нормативон актæй сфидар кæны.

Статья 8. Нысаниуæгон зианы аиуварсгæнæн мадзæлтты сбæрæг кæнын   
1. Нысаниуæгон зианы аиуварс кæныны мадзæлттæ бæрæг кæнгæйæ, фыццаджыдæр хъуамæ сбæ​рæг кæной, гæнæн ис æви нæ зианбаййафæг алфæмблай йæ фыццагон уавæрмæ раздахын (цы уавæры уыд зиан æрцæуыны размæ).

2. Кæд гæнæн ис æмбæлон рæстæгмæ зианбаййафæг алфæмблай йæ фыццагон уавæрмæ (зиан æрцæуыны размæ цы уавæры уыд) сног кæнын æмæ уый тыххæй æнæпропорционалон хæрдзтæ нæ хъæуы, уæд стыр нысаниуæгон зиан æрхæссыны бæрнон гоймаг хæсджын у алфæмблай йæ фыццагон уавæрмæ сног кæнын (зиан æрцæуыны размæ цы уавæры уыд, уый).

3. Кæд æмæ сбæлвырд уа, зианбаййафæг алфæмблай йæ фыццагон уавæрмæ сног кæнын кæй нæй гæнæн (зиан æрцæуыны размæ цы уавæры уыд, уый) кæнæ уый æмбæлон рæстæгмæ нæй гæнæн, кæнæ та уый тыххæй æнæпропорционалон хæрдзтæ хъæуы, уæд нысаниуæгон зиан æрхæссыны бæрнон гоймаг хæсджын у алфæмблай йæ фыццагон уавæрмæ сног кæнын (зиан æрцæуыны размæ).

4. Кæд æмæ сбæлвырд уа, зианбаййафæг алфæмблай йæ фыццагон уавæрмæ хæстæг уавæрмæ æркæнын кæй нæй гæнæн, кæнæ уый æмбæлон рæстæгмæ нæй гæнæн кæнæ æнæпропорци​оналон хæрдзтæ домы, уæд нысаниуæгон зиан æрхæссыны аххосджын гоймаг хæсджын у сæххæст кæнын компенсацион/адекватон мадзæлттæ нысаниуæгон зиан æрбæстон кæнынæн зианбаййафæг терри​торийы æввахс кæнæ æндæр территорийы.

5. Кæд гæнæн ис зианбаййафæг æрдз йæ фыццагон (зианæй раздæры) уавæрмæ сног кæнын, кæнæ та йæ фыццагон (зианæй раздæры) уавæрмæ хæстæг уавæрмæ æркæнын, уæд нысаниуæгон зиан æрхæссынæн дзуапдæттæг гоймаг хæсджын у:

а) ацы закъоны 6-æм статьяйы 5-æм пункты нысангонд æмбæлон мадзал сæххæст кæныны гæнæн​ты тыххæй информаци агентадмæ фыстæй бадæттын, ацы статьяйы 2-аг кæнæ 3-аг пункты нысангонд уынаффæйы райсты фæстæ иуылæрæгмæ 60 къæлиндарон бонмæ;  
б) ацы закъоны 6-æм статьяйы 5-æм пункты нысангонд уынаффæ ист куы æрцæуа, уымæй иуыл​æрæгмæ 180 къæлиндарон бонмæ ацы статьямæ гæсгæ бавдисдзæн агентадæн нысаниуæгон зиан аиуварс кæныны мадзæлтты пълан (нысан дзы хъуамæ уа мадзæлтты номхыгъд æмæ сæ æххæст кæныны æмгъуыдтæ). Нысаниуæгон зиан аиуварс кæныны мадзæлтты пъланы проектимæ хъуамæ уа пъланы проекты хæрдзты хыгъд, кæцыйы сбæлвырд кодта аудитор/аудиторон фирмæ.

6. Нысаниуæгон зианы аиуварсгæнæн мадзæлтты пъланы проект хъуамæ уа афтæ-ма ацы статьяйы фыццаг-3-аг пунктты нысангонд уавæрты уыцы пункттæй сфидаргонд раддзинады документ.

7. Ацы статьяйы 4-æм пункты нысангонд цауы, нысаниуæгон зиан æрхæссыны дзуапдæттæг гоймаг хæсджын у, департаменты рдыгæй ацы закъоны 6-æм статьяйы 5-æм пункты нысангонд уынаффæ рахæссынæй иуылæрæгмæ 60 къæлиндарон бонмæ бавдиса агентадмæ ацы статьяйы фыццаг-3-аг пункты нысангонд мадзæлттæ æххæст кæнын кæй нæй гæнæн, уый тыххæй документ, кæцы нысан кæны зианбаййафæг территорийы æввахс кæнæ æндæр территорийыл нысаниуæгон зианы аиуварсгæнæн компенсацион/адекватон мадзæлттæ æххæст кæныны хъæугæдзинады.

8. Ацы статьяйы 5-æм, 6-æм кæнæ 7-æм пункты нысангонд хæс нæсæххæст кæныны тыххæй нысан​иуæгон зиан æрхæссынæн дзуапдæттæг гоймагæн бахæсгонд цæуы административон бæрндзинад Гуырдзыстоны закъондæттынадæй снысангонд процедурæмæ гæсгæ. Уыимæ иумæ, кæд æмæ нысаниуæгон зианы æрхæссыны аххосджын гоймаг, административон бæрндзинады æвæрдмæ æнæкæсгæйæ, нæ æххæст кæны ацы статьяйы 5-æм пункты «б» дæлпункты кæнæ 6-æм кæнæ 7-æм пунктты нысангонд хæс, уæд департаментæн бар ис æрдзхъахъхъæныны программæйы къамисмæ нысаниуæгон зиан аиуварс кæныны мадзæлтты пълан саразыны тыххæй курдиат бадæттын.

9. Æрдзхъахъхъæныны программæйы къамис сфидаргонд фæткмæ гæсгæ, сараздзæн рекомендаци уыцы органы тыххæй, кæцы дзуапп дæтты нысаниуæгон зиæнттæ аиуварс кæныны мадзæлтты пълан саразынæн æмæ æрдзхъахъхъæныны программæйы уæвæг суммæты/фæрæзты фæлгæтты уыцы мадзæлттæн æмбæлон финанскæнынад сбæрæг кæныны тыххæй. Æрдзхъахъхъæныны программæйы къамисы фæнысангонд рекомендаци лæвæрд æрцæудзæн министрадмæ, кæцы райс​дзæн кæронбæттæн уынаффæ нысаниуæон зиæнттæ аиуварс кæныны мадзæлтты пълан саразыны тыххæй æмæ ацы мадзæлтты æмбæлон финансирдзинады сбæлвырд кæныны фæдыл бæрнон органы тыххæй.

10. Министрады системæйы уагдон, департаменты йеддæмæ, гæнæн ис нысангонд æрцæуа, куыд ахæм орган, кæцы дзуапп дæтты нысаниуæгон зиæнттæ аиуварс кæныны мадзæлтты пълан саразынæн.

Статья 9. Зианбаййафæг территорийы æввахс кæнæ æндæр территорийыл æххæсткæнинаг нысаниуæгон зианы аиуварсгæнæн компенсацион/адекватон мадзæлтты сбæрæг кæнын

1. Зианбаййафæг территорийы æввахс кæнæ æндæр территорийыл нысаниуæгон зианы аиуварс​гæ​нæн компенсацион/адекватон мадзæлттæ сбæрæг кæнынæн министры индивидуалон администра​тивон-​барадон актæй арæзт цæуы зианбаййафæг территорийы æввахс кæнæ æндæр территорийыл нысаниуæгон зианы аиуварс кæныны тыххæй компенсацион/адекватон мадзæлттæ сбæрæг кæны​ны къамис (дарддæр – компенсацион бæстонгæнæг къамис).
2. Агентад ацы закъоны 8-æм статьяйы 7-æм пункты нысангонд документмæ æркæсы йæ бавдыс​тæй 30 къæлиндарон боны æмгъуыдмæ. Кæд агентад разы кæны нысангонд документимæ, уæд æй хъуамæ бавдиса компенсацион мадзæлтты къамисмæ, кæцы сбæрæг кæндзæн компенсацион​/адекватон мадзæлттæ, кæцытæ хъуамæ æрцæуой ист зианбаййафæг территорийы æввахс кæнæ æндæр территорийыл нысаниуæгон зиан аиуварс кæныны тыххæй.

3. Агентад хъуамæ бавдиса информаци компенсацион/адекватон мадзæлтты тыххæй, кæцытæ хъуа​мæ æххæстгонд цæуой зианбаййафæг территорийы æввахс кæнæ æндæр терриорийыл, кæцы​йы снысан кодта компенсацион/адекватон мадзæлтты къамис, нысаниуæгон зианы æрхæссыны дзуапдæттæг гоймагæн. Банысангонд гоймаг хæсджын у, цæмæй йæ бавдыстæй 180 къæлиндарон боны æмгъуыдмæ бавдиса нысаниуæгон зиан аиуварс кæныны тыххæй æххæстгонд мадзæлтты пъланы проект, цæмæй йæ сфидар кæной агентады (уым хъуамæ æвдыст æрцæуой мадзæлтты номхыгъд æмæ сæ æххæст кæныны æмгъуыдтæ). Нысаниуæгон зианы аиуварс кæныны тыххæй æххæстгонд мадзæлтты пъланы проектимæ хъуамæ уа пъланы проекты хæрдзты хыгъд, кæцыйы сбæлвырд кодта аудитор/аудиторон фирмæ.

4. Кæд æмæ агентад нæ разы кæны ацы статьяйы 2-аг пункты нысангонд документимæ, уæд æм​бæлон æппæрццаг хатдзæг лæвæрд цæуы, нысаниуæгон зианы æрхæссыны дзуапдæттæг гоймагæн. Ацы закъоны 8-æм статьяйы 5-æм æмæ 6-æм пункты «б» дæлпункты нысангонд æмгъуыдмæ æмæ нысангонд домæнтæ æххæст кæнгæйæ, банысангонд гоймаг хæсджын у агентадмæ бавдиса нысан​иуæгон зиан аиуварс кæныны мадзæлтты пъланы.

5. Ацы статьяйы 3-аг кæнæ 4-æм пункты нысангонд хæс нæ сæххæст кæныны тыххæй, нысани​уæ​г​он зиан æрхæссыны дзуапдæттæг гоймагæн лæвæрд цæуы административон бæрндзинад Гуырдзы​с​тоны закъондæттынадæй снысангонд процедурæмæ гæсгæ. Уыимæ иумæ, кæд нысаниуæгон зианы æрхæссыны аххосджын гоймаг, уымæн административон бæрндзинады лæвæрдмæ æнæкæс​гæйæ, уæддæр амынд хæс нæ æххæст кæны, уæд департаментæн бар ис æрдзхъахъхъæныны программæйы къамисмæ курдиат бадæттын нысаниуæгон зиан аиуварс кæныны мадзæлтты пълан саразыны тыххæй.

6. Кæд æмæ æрдзхъахъхъæнæн программæйы ис æмбæлон фæрæзтæ, уæд æрдзхъахъхъæныны прог​раммæйы къамис сфидаргонд фæткмæ гæсгæ хъуамæ ратта рекомендаци, нысаниуæгджын зиæнттæ аиуварс кæныны мадзæлтты пълан саразынæн дзуапп чи дæтты, уыцы орган сбæрæг кæныны æмæ уыцы органæн æмбæлон финанскæнынад рахицæн кæныны тыххæй. Æрдзхъахъ​хъæныны программæйы къамисы уæлдæр банысангонд рекомендаци лæвæрд æрцæудзæн минист​радмæ, кæцы райсдзæн кæронбæттæн уынаффæ нысаниуæгджын зиæнттæ аиуварс кæныны мадзæ​лт​ты пълан саразыны æмæ ацы органæн æмбæлон финанскæнынад рахицæн кæныны бæрнон орган сбæлвырд кæныны фæдыл.

7. Министрады системæйы уагдон, департаменты йеддæмæ, гæнæн ис нысангонд æрцæуа куыд ахæм орган, кæцы дзуапп дæтты нысаниуæгджын зиæнттæ аиуварс кæныны мадзæлтты пълан саразынæн.

8. Бæрæггонд цæуы компенсацион æмæ аиуварсгæнæн мадзæлтты къамисы сконд æмæ ацы къами​сы равзæрсты æмæ уынаффæ хæссыны фæтк нысангонд цæуы ацы къамисы уагæвæрдæй, кæцыйы министр сфидар кæны закъоныдæлбар нормативон актæй.

9. Зианбаййафæг территорийы хæстæг кæнæ æндæр территорийыл æххæстгонд нысаниуæгджын зиæнттæ æрбæстон кæныны тыххæй компенсацион/адекватон мадзæлтты равзæрсты фæтк Гуыр​дзы​с​тоны хицауад сфидар кæны закъоныдæлбар нормативон актæй.

Статья 10. Нысаниуæгон зианы æрцæугæйæ нысаниуæгон зианы аиуварсгæнæн мадзæлтты сбæрæг кæныны цымыдисгæнæг гоймæгты хайадист  
1. Цæмæй нысаниуæгджын зиан æрцæугæйы рæстæджы нысаниуæгджын зиан аиуварс кæныны мадзæлттæ сбæрæг кæныны цымыдисгæнæг гоймæгты хайадист ифтонг уа, уый тыххæй агентад йæ официалон веб-фарсыл йæ бавдыстæй 5 къæлиндарон боны æмгъуыдмæ равæрдзæн нысани​уæгон зианы аиуварсгæнæн мадзæлтты пъланы проект.

2. Цымыдисгæнæг гоймæгтæн ис бар, цæмæй сæ хъуыдытæ/фиппаинæгтæ æрæвæрой нысаниуæгон зианы аиуварсгæнæн мадзæлтты пъланы тыххæй агентады официалон веб-фарсыл 20 къæлиндарон боны æмгъуыдмæ, нысаниуæгон зианы аиуварсгæнæн мадзæлтты пъланы публикацийы фæстæ ацы веб-фарсыл кæнæ/та сæ хъуыдытæ/фиппаинæгтæ бавдисой агентадмæ ацы пъланы фæдыл мате​риалон формæйы. Агентад 10 къæлиндарон боны æмгъуыдмæ æркæсдзæн цымыдисгæнæг гой​мæгты хъуыдытæм/фиппаинæгты æмæ бахъуыды цауы уыдон æрвиты нысаниуæгон зиан æрхæссынæн дзуапдæттæг гоймагмæ, цæмæй æркæсой нысаниуæгон зиан æрбæстон кæныны ма​дз​æлтты пъланы проектмæ.

3. Нысаниуæгон зиан æрхæссыны бæрнон гоймаг хæсджын у цымыдисгæнæг гоймæгты хъуыды​тæ/​фиппаинæгтæ райсынæй 45 къæлиндарон боны æмгъуыдмæ бавдиса агентадмæ сфидар кæны​нæн нысаниуæгон зиан аиуварс кæныны мадзæлтты кæронбæттæн пълан, ногæй рацаразгæ ацы хъуыдытæ/фиппаинæгтæ хынцгæйæ.

4. Кæд нысаниуæгон зиан æрхæссынæн дзуапдæттæг гоймаг нæ нымайы цымыдисгæнæг гоймæгты хъуыдытæ/фиппаинæгтæ нысаниуæгон зианы аиуварс кæныны мадзæлтты пъланы фæдыл, уæд хъуамæ ацы статьяйы 3-аг пункты нысангонд æмгъуыды фæудмæ бавдиса агентадмæ уæлдæр ранымад хъуыдытæ/фиппаинæгты хынцыныл кæй не сразы, уый аххосаг. Ацы документ æвæрд æрцæудзæн агентады официалон веб-фарсыл.

5. Ацы закъоны 8-æм статьяйы 9-æм пункты кæнæ 9-æм статьяйы 6-æм пункты нысангонд цауы ацы статьяйы 3-аг пункты нысангонд хæсы æххæст кæныны ифтонг кæны нысаниуæгон зианы æрбæстон кæныны мадзæлтты пъланы саразынæн дзуапдæттæг орган.

Статья 11. Нысаниуæгон зианы аиуварсгæнæн мадзæлтты пъланы тыххæй агентадимæ бадзырд саразын æмæ йæм ивддзинæдтæ бахæссын  
1. Агентад хъуамæ æркæса æмæ сфидар кæна нысаниуæгджын зиæнттæ аиуварс кæныны мадзæлт​ты пълан 120 къæлиндарон боны æмгъуыдмæ йæ бавдыстæй. Нысаниуæгон зиан æрхæссыны тыххæй дзуапдæттæг гоймаг хæсджын у, агентадимæ бадзырдгонд нысаниуæгон зиан æрбæстон кæныны мадзæлтты пълан сæххæст кæнын.

2. Нысаниуæгон зиан æрхæссыны дзуапдæттæг гоймаг барджын у агентадмæ курдиат бадæттын, цæмæй нысаниуæгон зианы аиуварсгæнæн мадзæлтты пъланы нысангонд мадзал баивой æндæр мадзалæй. Ацы курдиаты хъуамæ уа ахæм аххосаг, цæмæй агентадимæ бадзырдгонд нысаниуæгон зианы аиуварсгæнæн мадзæлтты пъланы нысангонд мадзалы æххæст кæнын нæ ифтонг кæны нысан​иуæгон зианы æрбæстон кæнын кæнæ/та ацы мадзалы æндæр мадзалæй баивын нысани​уæгон зианы аиуварсгæнæн æнæмæнгхъæуæг æмæ эффективон у кæнæ фæзынд форсмажорон сит​уаци, кæцы нысаниуæгон зианы аиуварсгæнæн мадзæлтты пъланы ивынады бахæссын домы.  
3. Нысаниуæгон зианы аиуварсгæнæн мадзæлтты пъланы нысангонд мадзал æндæр мадзалæй ба​ивынæн æнæмæнгхъæуæг у ацы закъоны 10-æм статьяйæ бæрæггонд процедурæтæ æххæст кæнын.

4. Агентадмæ æмбæлон курдиат бадæттыны бонæй 60 къæлиндарон боны æмгъуыдмæ уый рахæс​дзæн уынаффæ нысаниуæгон зиæны аиуварс кæныны мадзæлтты пъланмæ ивындзинæдтæ бахæссыны тыххæй. Цалынмæ амынд уынаффæ ист æрцæуа, уæдмæ урæд цæуы уыцы аиувар​сгæнæн мадзалы æххæст кæныны æмгъуыды цыд, кæцыйы баивын æндæр мадзалæй домдæуы.

5. Нысаниуæгон зианы æрхæссынæн дзуапдæттæг гоймаг хæсджын у сифтонг кæна нысаниуæгон зианы аиуварсгæнæн мадзæлтты пъланы равзарынæн, афтæ-ма уымæ ивынады бахæссыны фарста æмæ зианбаййафæг территорийы æввахс кæнæ æндæр территорийыл нысаниуæгон зианы аиувар​с​гæнæн компенсацион/адекватон мадзæлтты æххæст кæныны хъæугæдзинады фарстайы равза​ры​нæн агентады рдыгæй бахардзгонд хæрдзты (уыцы нымæцы, экспертизæйы аргъ, иртасæн куыстыты аргъ, æхсæнадон эксперты æмæ балцы хæрдзты) æххæстæй бафидын. Ацы хæрдзты нымайыны æмæ бафидыны фæтк бæлвырдгонд цæуы Гуырдзыстоны закъондæттынадæй. 

6. Агентадæн бар ис алы конкретон цауы дæр индивидуалон административон-барадон актæй сара​зын æмбæлон къамис, цæмæй бадзырд æрцæуа нысаниуæгон зиан аиуварс кæныны мадзæлтты пъланыл. Амынд къамисы сконд æмæ йæ куысты фæтк бæрæггонд цæуы министры бардзырдмæ гæсгæ.

Статья 12. Нысаниуæгон зианы аиуварсгæнæн мадзæлтты æххæст кæнын æмæ нысаниуæгон зианы аиуварсгæнæн мадзæлтты пъланы æххæст кæныныл цæстдард

1. Нысаниуæгон зиан æрхæссыны бæрнон гоймаг хъуамæ æххæст кæна нысаниуæгон зиан æрбæс​тон кæныны мадзæлттæ нысаниуæгон зианы аиуварсгæнæн мадзæлтты пъланæй бæрæггонд гра​фикмæ гæсгæ.

2. Департамент йæ цæст дары нысаниуæгджын зиæнттæ аиуварс кæныны мадзæлтты пъланы реализацимæ.

3. Нысаниуæгон зиан æрхæссынæн дзуапдæттæг гоймаг, Гуырдзыстоны закъондæттынадæй сны​сан​гонд процедурæмæ гæсгæ, нысаниуæгон зианы аиуварс кæныны мадзæлтты пълан нæ сæххæст кæныны тыххæй дзуапп дæтты.

4. Архайд æххæстгæнæг гоймаджы ивды цауы нысаниуæгон зиан аиуварс кæныны мадзæлттæ сбæ​рæг кæныны æмæ æххæст кæныны хæс лæвæрд цæуы архайд æххæстгæнæг ног гоймагмæ.

Статья 13. Алфæмблайæн зианы æрхæссыны рискы финансон ифтонгад  
1. Ацы закъоны №2 æфтуанæй («Алфæмблайæн сæрмагондæй тæссаг архайдтытæ») нысангонд архайды æххæстгæнæг гоймаг хæсджын у нысангонд архайды райдайынæй уайтагъд æмæ уый æххæст кæныны рæстæджы йын хъуамæ уа æмбæлон финансон ифтонгады фæрæзтæ алфæм​блайæн зиан хæссыны рискы тыххæй.

2. Алфæмблайæн зиан хæссыны рискы финансон ифтонгады хуызтæ сты:

а) фæдзæхстад;

б) банкы гаранти.

3. Финансон ифтонгады бæрц алфæмблайæн зиан æрхæссыны рискы тыххæй бæрæггонд цæуы ал​фæм​блайæн зиан æрхæссыны рискы аргълæвæрды бындурыл æмæ йæм хауы ахæм этаптæ:

а) ацы рискы аргълæвæрд;

б) ацы рискы бакусын;

в) æппæты мæгуыраудæр уавæры хæрдзты сбæрæг кæнын æмæ аргълæвæрд.

4. Гуырдзыстоны хицауад закъоныдæлбар нормативон актæй снысан кæндзæн алфæмблайæн зиан æрхæссыны рискы финансон ифтонгады фæткы.

5. Ацы статьяйы нысангонд алфæмблайæн зиан æрхæссыны рискы финансон æдасдзинад сифтонг кæныны хæс нæ хауы бюджетон уагдонмæ.

 Статья 14. Æрдзхъахъхъæныны программæйы сæйраг нысæнттæ æмæ уый фæрæзты разамынд дæттын 
1. Æрдзхъахъхъæныны программæйы сæйраг хæстæ сты:

а) алфæмблайæн зианы æрхæссыны превенци;

б) алфæмблай сног кæнын;

в) алфæмблайы уавæр фæхуыздæр кæнын;

г) алфæмблай иртасын.

2. Æрдзхъахъхъæныны программæйы фæрæзтæн разамынд кæны министрад æрдзхъахъхъæ​ныны  программæйы къамисы рекомендацийы бындурыл. Æрдзхъахъхъæныны программæйы къамис йæ архайд æххæст кæны æргомдзинады æмæ ирддзинады принциптæ æххæст кæнгæйæ.

3. Æрдзхъахъхъæныны программæйæ финансгонд мадзæлттæ гæнæн ис лæггад кæной æрмæс​т​дæр ацы статьяйы фыццаг пункты æмæ ацы закъоны 2-аг статьяйы 2-аг пункты «а», «б» æмæ «г»–«з» дæлпунктты нысангонд фарстытæ аскъуыддзаг кæнынæн æмæ ацы закъонæй бæрæггонд æмбæлон мадзæлттæ æххæст кæнынæн.

4. Æрдзхъахъхъæныны программæйы къамисы сконды сты Гуырдзыстоны закъондæттæг хица​у​ады æмæ æххæстгæнæг хицауады минæвæрттæ æмæ цымыдисгæнæг гоймæгтæ.

5. Æрдзхъахъхъæныны программæйы къамисы сконд бæрæггонд цæуы æмæ нысангонд къами​сы рдыгæй ацы закъонæй снысангонд рекомендациты райрæзты фæтк бæлвырдгонд цæуы Гуырдзыс​тоны хицауады уынаффæйæ.

Статья 15. Æрдзхъахъхъæныны программæйы финансады равзæрæн  
1. Æрдзхъахъхъæныны программæйы финанс кæныны равзæрæн у Гуырдзыстоны паддзахадон бюджет.

2. Ацы закъоны 4-æм статьяйы 7-æм пункты æмæ 5-æм статьяйы фыццаг пункты «д» æмæ «е» дæлпунктты нысангонд суммæтæ, афтæ-ма зианы тыххæй æхцайы компенсацийы фæстиуæгæн бафидгæ суммæтæ дæр æрвыст цæуынц Гуырдзыстоны паддзахадон бюджетмæ, паддзахадон къаз​найы иууон хыгъдыл.

Статья 16. Æрдзхъахъхъæныны программæйæ финансгонд мадзæлтты æххæст кæнын æмæ сыл цæстдард  
Æрдзхъахъхъæныны программæйы къамисы рекомендацийы бындурыл министрад йæхи уынаф​фæйæ аразы æрдзхъахъхъæныны программæйæ финансгонд мадзæлтты æххæст кæнынæн дзуап​дæт​тæг орган (департаменты йеддæмæ) кæнæ/та ацы мадзæлтты сххæст кæныныл цæстдарды æх​хæс​тгæнæг органы. Ацы орган барджын у сæххæст кæна æмбæлон мадзалы лæггæдты балхæнын. 
Сæр III
Административон фыдракæндтæ, административон фыдракæнды хъуыддæгты кондад æмæ тугтæрхонон (уголовон) бæрндзинад  
Статья 17. Алфæмблайæн нысаниуæгон зиан æрхæссыны æнæмæнг тасдзинады тыххæй кæнæ нысаниуæгон зианы тыххæй нæ фехъусын кæнын  
Алфæмблайæн нысаниуæгон зианы æрхæссыны æнæмæнг тасы тыххæй кæнæ нысаниуæгон зианы тыххæй нæ фехъусын кæнын расайдзæн гоймаджы фæивар кæнын 5 000 ларийæ 10 000 ларийы онг.

Статья 18. Зианбаййафæг алфæмбылайы фыццагон (зианбаййафыны размæ) уавæры сног кæныны кæнæ фыццагон (зианбаййафыны размæ) уавæримæ хæстæггонд уавæры сног кæныны гæнæнты тыххæй информаци нæ бавдисын  
Зианбаййафæг æрдз йæ фыццагон уавæрмæ (зианбаййафыны размæйы уавæр) кæнæ йæ фыццагон уавæрмæ хæстæг уавæрмæ (зианбаййафыны размæйы уавæр) сног кæныны гæнæнты тыххæй информаци нæ бавдисын расайдзæн ивар 5 000 ларийы бæрцæй.

Статья 19. Алфæмблайæн зианы æрхæссыны превенцийæн/фæрогдæр кæнынæн æнæмæнгхъæуæг мадзæлтты нæ сæххæст кæнын  
Алфæмблайæн зианы æрхæссыны превенцийæн/фæрогдæр кæнынæн æнæмæнгхъæуæг мадзæлттæ нæ сæххæст кæнын расайдзæн фæивар кæнын 10 000 ларийæ 20 000 ларийы онг.

Статья 20. Зианы/нысаниуæгон зианы апарахаты аиуварс кæнынæн кæнæ/та фæрогдæр кæнынæн æмæнгхъæуæг мадзæлтты нæсæххæст кæнын  
Зианы/нысаниуæгон зианы апарахаты ма æруадзыны кæнæ/та фæрогдæр кæныны тыххæй æнæ​мæнгхъæуæг мадзæлттæ нæ сæххæст кæнын расайдзæн ивар 20 000 ларийæ 40 000 ларийы онг.

Статья 21. Ацы закъоны 15-æм статьяйæ æркастгонд суммæты Гуырдзыстоны паддзахадон бюджетмæ, паддзахадон къазнæйы иууон хыгъдыл бахæссыны хæсдзинады нæсæххæст кæнын   
Ацы закъоны 15-æм статьяйы нысангонд суммæты Гуырдзыстоны паддзахадон бюджетмæ, пад​дзахадон къазнайы иууон хыгъдмæ бахæссыны хæс нæ сæххæст кæнын расайдзæн гоймаджы фæивар кæнын 5 000 ларийæ 10 000 ларийы онг. 

 Статья 22. Нысаниуæгон зианы аиуварсгæнæн мадзæлтты пъланы кæнæ/та æххæсткæнинаг мадзæлтты хæрдзты хатдзæг бавдисыны домæнтæ нæсæххæст кæнын  
1. Снысангонд æмгъуыдмæ нæ бавдисын нысаниуæгон зианы аиуварс кæныны мадзæлтты пълан кæнæ/та хатдзæг мадзæлтты аргълæвæрды тыххæй расайдзæн алфæмблайæн нысаниуæгон зиан æр​хæс​сыны тыххæй дзуаппдæттæг гоймагæн ивар 1 000 ларийы бæрц.

2. Нысаниуæгон зиан аиуварс кæныны мадзæлтты пълан кæнæ/та хатдзæг мадзæлтты аргълæ​вæрды тыххæй куы нæ бавдисой, кæцытæ хъуамæ æххæстгонд æрцæуой алфæмблайæн нысаниуæгджын зиан æрхæссыны тыххæй, уæд уыцы гоймаг ивар æрцæудзæн 20 000 ларийæ 40 000 ларийы онг.

Статья 23. Алфæмблайæн нысаниуæгон зианы æрхæссынæн дзуапдæттæг гоймаджы рдыгæй нысаниуæгон зианы аиуварсгæнæн мадзæлтты пъланмæ гæсгæ нæсæххæст кæнын 
Алфæмблайæн нысаниуæгон зиан æрхæссыны аххосджын гоймаджы рдыгæй нысаниуæгон зиан аиуварс кæныны мадзæлтты пъланы нысангонд мадзæлттæ куы нæ сæххæст кæной, уæд æрцæу​дзæн ивар 40 000 ларийæ 80 000 ларийы онг.

Статья ​231. Алфæмблайæн нысаниуæгон зианы æрхæссын  
1. Æнæзакъон архайдæй алфæмблайæн нысаниуæгон стыр зиан æрхæссын, ацы статьяйы 2-аг пункты нысангонд цауæй дарддæр, - расайдзæн гоймаджы фæивар кæнын 40 000 ларийæ 80 000 ларийы онг, фыдракæнды хæцæнгарзы конфискациимæ кæнæ æнæ уымæй æмæ фыдракæнды объекты конфискациимæ.  
2. Алфæмблайæн сæрмагондæй тæссаг архайды æххæст кæныны фæлгæтты алфæмблайæн ны​саниуæгон стыр зиан æрхæссын – расайдзæн архайды æххæстгæнæг гоймаджы фæивар кæныны 50 000 ларийæ 100 000 ларийы онг, фыдракæнды хæцæнгарз æмæ фыдракæнды объекты конфискациимæ кæнæ æнæ уый.

Фиппаинаг: Ацы статьяйы нысанæн алфæмблайæн нысаниуæгон зиан нысан кæны ахæм зиан, кæд æмæ алфæмблайы зианы æмвæзад ацы закъоны №1 æфтуанæй нысангонд нысаниуæгон зианы бæрæггæнæг критеритæн æмбæлон у.

Статья 24. Алфæмблайæн сæрмагондæй тæссаг архайды алфæмблайæн зиан ракæныны рискы æнæ финансон ифтонгады æдде æххæст кæнын
Алфæмблайæн сæрмагондæй тæссаг архайды алфæмблайæн зиан хæссыны рискы тыххæй æнæ финансон ифтонгады æдде  æххæст кæнын расайдзæн гоймаджы фæивар кæнын 10 000 ларийы бæрцæй. 

Статья 25. Ацы закъонæй æркастгонд административон фыдракæндты протоколты арæзты барлæвæрды уæвæг органты домæнты нæсæххæст кæнын  
1. Ацы закъонæй нысангонд административон барадхæлды тыххæй гоймагыл бæрндзинад сæвæ​рынмæ æнæкæсгæйæ (Гуырдзыстоны административон барадхæлдтыты кодексы 232-аг статьяйы нысангонд цаутæй дарддæр), административон барадхæлды тыххæй протокол саразыны бар кæмæн ис, уыцы органы административон фыстæгæй æвæрд хæс куы нæ сæххæст кæна, уæд гоймагæн лæвæрд æрцæудзæн ивар ацы закъоны статьяйы кæнæ пункты нысангонд максималон æфхæрд дыууæ хатты дывæрæй, кæцыйы халыны тыххæй бахæсгонд æрцыд гоймагæн админис​тративон барадхæлды скуынæг кæнын.   
2. Ацы статьяйы фыццаг пункты нысангонд административон бардзырд нæ сæххæст кæныны тых​хæй бæрндзинады бахæс кæнынмæ æнæкæсгæйæ (Гуырдзыстоны административон фæткхалæнты Кодексы 232-аг статьяйы нысангонд цауты йеддæмæ), ацы закъоны нысангонд административон фæткхалды фæдыл протокол саразыны бар кæмæн ис, уыцы органы административон бардзырдæй æвæрд хæс нæ сæххæст кæнын нысангонд æмгъуыдмæ ацы закъоны статьяйы кæнæ пункты нысангонд максималон санкцийы цыппар хатты фылдæр ивар снысан кæнын, кæцыйы фехæлды тыххæй гоймагæн лæвæрд æрцыд административон барадхæлды аиуварс кæныны тыххæй.

3. Ацы закъоны нысангонд административон фыдракæнды тыххæй протокол саразыны бар кæмæн ис, уыцы органы кусæг барæй пайда кæнын æмæ йæ хæс æххæст кæнын куы бакъуылымпы кæна, уæд гоймагæн æвæрд æрцæудзæн ивар 5 000 ларийы бæрц.

Статья 26. Административон фæткхалды хъуыддаджы кондад  
1. Ацы закъонæй нысангонд административон фæткхалды тыххæй процедурæ æмæ санкциты снысан кæнын хъуамæ æххæст цæуа уыцы закъонæй æмæ Гуырдзыстоны административон фæтк​халды Кодексæй снысангонд процедурæмæ гæсгæ.

11. Ацы закъоны нысангонд административон æфхæрд закъонхалæгæн гæнæн ис æвæрд æрцæуа æмбæлон административон фыдракæнды рабæрæг кæныны бонæй иуылæрæгмæ 6 мæймæ. 

2. Ацы закъоны 17-æм-23-аг æмæ 24-æм статьяты æмæ 25-æм статьяйы 3-аг пункты нысангонд ракæнд, кæцы арæзт цæуы бирæ хæттыты, расайдзæн æмбæлон статьяйы/пунктæй нысангонд максималон ивары фæдывæрдзинады.
3. Ацы сæргонды нысангонд закъонхалæгыл бæрндзинад сæвæрын нæ сæрибар кæны ацы закъо​нæй бæрæггонд  хæстæ сæххæст кæнынæй.

4. Департамент аразы протоколтæ административон барадхæлдтыты тыххæй, кæцытæ нысангонд сты ацы закъоны 17-æм-25-æм статьяты.

5. Районы (горæты) тæрхондон æркæсы ацы закъоны 17-æм-25-æм статьяты нысангонд админи​стра​тивон бархæлдтыты хъуыддæгтæм.

6. Закъонхалæгæн бар ис тæрхондонмæ бахъаст кæнын ацы закъоны нысангонд административон фыдракæнды тыххæй арæзт административон фыдракæнды фæдыл протоколыл.

Статья 27. Тугтæрхонон (уголовон) бæрндзинад  
1. Алфæмблайæн нысаниуæгон зианы æрхæссыны цауы нысаниуæгон зианы æрхæссынæн дзуап​дæттæг гоймаджы тугтæрхонон (уголовон) бæрндзинады фарст регулиргонд цæуы Гуырдзыстоны тугтæрхоны (уголовон) Кодексæй.  
2. Нысаниуæгон зианы æрхæссыны аххосджын гоймаджы тугтæрхонон (уголовон) бæрндзинад нæ аиуварс кæны уый æрдзхъахъхъæдон бæрндзинад.
Сæр IV
Ивгæ æмæ хатдзæгон уагæвæрдтæ  
Статья 28. Закъоны архайын райдыдимæ баст ивгæ уагæвæрдтæ  
1. 2022 азы 1-аг июлмæ гоймаджы рдыгæй сæххæстгонд æнæзакъонон архайдæй расайгæ зиан/​нысаниуæгон зиан нымад æрцæудзæн æмæ фидынц 2022 азы 1-аг июлы онг уæвæг фæткæй, фæлæ кæд 2022 азы 1 июлы онг сæххæстгонд æнæзакъонон архайдæй алфæмблайæн зианы/нысаниуæгон зианы расайынæн гоймагæн бахæсгонд нæ цæуы ацы зианы/нысаниуæгон зианы бафидыны хæс (нæй ахæм æмбæлон уынаффæ, кæцы йæ тыхы бацыд), уымæн бар ис, 2024 азы 1-аг декабры онг департаментмæ курдиат бадæттын æмæ æркурын, цæмæй йын ацы закъоны нысангонд æрдз​хъахъхъæды бæрндзинад кæнæ карз æрдзхъахъхъæды бæрндзинады бахæсгонд процедурæтæ адард​дæр кæной.

2. Кæд гоймаг спайда кæна ацы статьяйы фыццаг пункты нысангонд бартæй, уæд фесафдзæн 2022 азы 1-аг июлы онг уæвæг фæткæй зиан/нысаниуæгон зиан бафидыны бары.

3. Кæд гоймаг пайда кæны ацы статьяйы фыццаг пункты нысангонд барæй, уæд зиан/нысаниуæгон зиан аргъгонд æрцæудзæн æмæ уымæн æрдзхъахъхъæды бæрндзинад кæнæ карз æрдзхъахъхъæды бæрндзинад хъуамæ бахæсгонд æрцæуа æрмæстдæр ацы закъонæй бæрæггонд цауты æмæ сфидаргонд фæткмæ гæсгæ.

4. Ацы закъоны №2 æфтуанæй («Æрдзæн сæрмагондæй тæссаг архайдтытæ») нысангонд æмбæлон архайды æххæстгæнæг гоймагæн, кæцы райдыдта ацы архайд 2026 азы 1-аг сентябрмæ,  уыцы закъоны 13-æм статьяйæ бæрæггонд хæс фæзындзæн  2026 азы 1-аг сентябрæй.

Статья 29. Закъоны архайды тыххæй рауадзинаг/райсинаг æмæ тыхсæфтыл расидинаг барадон акттæ æмæ æххæсткæнинаг мадзæлттæ  
1. Министр 2022 азы 1-аг июлмæ мыхуыры рауадздзæн бардзырд «Зианбаййафæг территорийы æввахс кæнæ æндæр территорийыл æххæсткæнинаг нысаниуæгон зианы æрбæстон кæныны тыххæй компенсацион/адекватон мадзæлтты бæрæггæнæг къамисы уагæвæрды сфидар кæныны тыххæй».

2. Гуырдзыстоны хицауад:

а) 2022 азы 1-аг июлмæ хъуамæ райса ахæм уынаффæтæ:

а.а) «Æрдзæн цы зиан æрхастой, уый тыххæй æхцайæ бафидыны фæткæвæрды тыххæй»;

а.б) «Æрдзæн стыр зиан æрхæссыны аххосджын гоймаджы рдыгæй нысаниуæгджын зиан аиуварс кæныны мадзæлттæ сбæрæг кæныны критеритæ æмæ нысаниуæгон зиан аиуварс кæныны мадзæлтты пълан саразыны фæткы тыххæй»;

а.в) «Æрдзхъахъхъæныны программæйы къамисы сконд сбæрæг кæныны æмæ йæ уагæвæрдтæ сфидар кæныны тыххæй»;

а.г) «Зианбаййафæг территорийы æввахс кæнæ æндæр территорийыл æххæстгонд цæуæг нысаниуæгон зиан æрбæстон кæныны тыххæй компенсацион/адекватон мадзæлттæ равзарыны фæткы тыххæй»;

б) 2025 азы 1-аг сентябрмæ райса уынаффæ «Æрдзæн сæрмагондæй тæссаг мадзæлтты æххæст кæнгæйæ, æрдзæн зиан хæссыны рискы финансон ифтонгады фæткы тыххæй».

3. 2022 азы 1-аг июлæй тыхсæфтыл нымад æрцæуæд «Тæссаг буарадтæй æрцæугæ зианы компенсацийы тыххæй» Гуырдзыстоны 1999 азы 23 июлы закъон (Гуырдзыстоны закъондæттæн Мацне, № 40(47), 1999 азы, ст. 200).

4. 2022 азы 1-аг январæй агентад æмæ департамент сифтонг кæндзысты Гуырдзыстоны закъон​дæттынадæй нысангонд æмбæлон мадзæлтты реализаци, цæмæй арæзт æрцæуой структурон иуæгтæ, кæцытæ æнæмæнгхъæуæг сты ацы закъонæй сын цы функцитæ лæвæрд цæуы, уыдон æнæкъуылымпыйæ сæххæст кæнынæн кæнæ/та бæрнон кусджыты уæгъд бынæттæм снысан кæныны тыххæй æмбæлон конкурстæ расидынæн.

Статья 30. Закъоны архайынад  
1. Ацы закъон, ацы закъоны фыццаг−28-æм статьяты æмæ №1 æмæ №2 æфтуанты йеддæмæ, архайын райдайæд мыхуыры рацыдæй уайтагъд.   
2. Ацы закъоны фыццаг−12-æм æмæ 14-æм−28-æм статьятæ æмæ №1 æмæ №2 æфтуантæ архайын райдайæд 2022 азы 1-аг июлæй.

3. Ацы закъоны 13-æм статья архайын райдайæд 2026 азы 1-аг сентябрæй.

Гуырдзыстоны президент

Зурабишвили Саломе 

Нысаниуæгон зианы бæрæггæнæг критеритæ 

             1. Биоалыгъуыздзинад:

а) Гуырдзыстоны «Сырх номхыгъды» ахæм категоритæм бахаст 1 (иу) индивид уæддæр скуынæггонд æрцыд кæнæ зиан баййæфта, æмæ фæзынд уый скуынæг кæныны тæссагдзинад:

а.а) фесæфыны тасдзинады бын уæвæг Таксон − EN (Endangered);

а.б) фесæфыны стыр тасдзинады бын уæвæг Таксон − CR (Critically Endangered);

а.в) Национ æмвæзадыл фесæфт − RE (Regionally extinct);

б) «Европæйы хъæддаг æрдзы æмæ æрдзон хабитатты хъахъхъæныны Конвенци» (Берны Конвенци): 
б.а) карзæй хъахъхъæд хуызы 1 (иу) индивид уæддæр, кæцы æмрæстæджы хаст у Гуырдзыстоны «Сырх номхыгъды» ахæм категоритæм: фесæфыны тасдзинады бын уæвæг Таксон − EN (Endan​gered), − фесæфыны стыр тасдзинады бын уæвæг Таксон − CR (Critically Endangered), национ æмвæзадыл фесæфын − RE (Regionally extinct), куынæггонд æрцыд кæнæ хъыгдард баййæфта, æмæ фæзынд уый скуынæг кæныны тас;

б.б) хъахъхъæд æндæр, иннæ хуызты индивидтæ куынæггонд æрцыдысты кæнæ афтæ хъыгдард баййæфтой, æмæ сын тас у сæ национ кæнæ бынæттон популяциты скуынæг кæнынæй;

в) паддзахадон заповедник, национ парк, æрдзон цыртдзæвæн, хъахъхъæд фæзуат æххæстæй кæнæ хайгай (æдæппæт фæзуатæй 0,01% фылдæр) пырхгонд æрцыд, кæнæ йæ саразыны нысан кæнæ/та нысаниуæг фесæфт;

г) изумруды хызæджы территори афтæ бахъыгдард æрцыд, æмæ йæ саразыны нысан кæнæ/та нысаниуæг фесæфт;

д) рамсары территори афтæ бахъыгдард æрцыд, æмæ йæ саразыны нысан кæнæ/та нысаниуæг фесæфт;

е) 0,5 гектарæй фылдæр хъæды фæзуат афтæ хъыгдард баййæфта/куынæггонд æрцыд, æмæ уыцы хъæд фесæфта йæ нысангонд функци æмæ йæ хайгай кæнæ æххæстæй сног кæнын нæй гæнæн.

2. Зæхх:

а) хъæууон-хæдзарадон нысаниуæджы зæххы 500 кв.м кæнæ фылдæр фæзуат чъизи у (чъизи​дзинады æмвæзад у бындурон уавæрæй дыууæ хатты кæнæ ноджы фылдæр) кæнæ бынтондæр деградирон у;

б) хъæууон-хæдзарадон нысаниуæджы зæххы 1500 кв.м кæнæ фылдæр фæзуат чъизи у (чъизи​дзинады æмвæзад фылдæр у бындурон уавæрæй) кæнæ/та деградирон у;

в) паддзахадон хъæды территорийыл уæвæг зæххы 500 кв.м кæнæ фылдæр фæзуат чъизи у (чъизи​дзинады æмвæзад фылдæр у бындурон уавæрæй) кæнæ/та деградирон у;

г) изумруды хызæджы, рамсары кæнæ/та кæцыфæнды категорийы хъахъхъæд территорийыл уæвæг зæххы 250 кв.м кæнæ фылдæр фæзуат чъизи у (чъизидзинады æмвæзад фылдæр у бындурон уавæрæй) кæнæ/та деградирон у.

3. Дон:

а) уæлцъар доны объект ныссурис (цæугæдоны цауы ныссурис цæугæдоны донвæд æппын​къаддæр 500 метры дæрддзæгыл);

б) чъизигæнæг химион буаргъæдты концентраци уæлцъар доны объекты ауагъд доны æвæрд нормæтæй 10 хатты кæнæ бирæхатт фылдæр у. Уымæй дарддæр ма, чъизигæнæг химион буар​гъæдты номхыгъд æмæ сæ максималон барлæвæрд концентраци уæлцъар доны объектмæ ауагъд донæй бæрæггонд цæуы Гуырдзыстоны хицауады уынаффæйæ «Æрдзхъахъхъæд техникон регла​ментты сфидар кæныны тыххæй»;

в) доны объектыл зианхæссæг æндæвдад кæсаджы ресурс скуынæг кодта.

 

Æфтуан №2
Гуырдзыстоны 2023 азы 29 июны закъон №3387 – веб-фарс, 30.06.2023аз.
Алфæмблайæн сæрмагондæй тæссаг архайдтытæ 
1. Алфæмблай хъахъхъæды аргълæвæрды Кодексы I æфтуанæй нысангонд архайдтытæ; архайдтытæ, кæцытæн лæвæрд цæуы уыцы Кодексæй нысангонд алфæмблайхъахъхъæды уынаффæ кæнæ/та 2018 азы 1-аг январмæ уагъд алфæмблайыл уæлæндæвды сферæйы æмбæлон ифтонггонд административон-барадон акт; архайдтытæ, кæцытæн рахастой уынаффæ цæугæ архайды адарддæр кæныны тыххæй, кæнæ кæцытæ дæлбариуæг сты ацы уынаффæйы рауагъды.

2. Алфæмблай хъахъхъæды аргълæвæрды Кодексы II æфтуанæй нысангонд архайдтытæ, кæцытæ уыцы Кодексы нысангонд скринингы процедурæйы фæстиуæгæн дæлбариуæг сты алфæмблайыл уæлæндæвды аргълæвæрды.

3. Æвзарæнты уагдæттæн Кодексы 26-æм статьяйы фыццаг хайы «г» дæлпункты нысангонд архайд.

4. Тæссаг товарты транспортирад, кæцы хауы «Техникон регламенты – «Транспортон фæрæзтæй тæссаг товарты ласыны фæткы» сфидар кæныны тыххæй» Гуырдзыстоны хицауады 2019 азы 15-æм февралы №89 уынаффæйы регулирады сферæмæ.  
5. Тæссаг товарты ласын, кæцы хауы «Уæлдæфон транспортæй тæссаг товарты ласыны фæткы сфидар кæныны тыххæй» организаци – æмбæстагон авиацийы агентады директоры 2013 азы 27-æм декабры № 263 бардзырды регулирады сферæмæ.  

6. Хъæдæрмæг цæттæ кæныны специалон лицензийæ нысангонд архайд.

7. Цуангæнæн хæдзарады специалон лицензийæ нысангонд архайд.

8. Гуырдзыстоны хъæды Кодексы нысангонд хъæдæрмæг цæттæ кæнын.
[9. «Индустрион эмисситы тыххæй» Гуырдзыстоны закъоны I æфтуанæй бæрæггонд архайдтытæ. (Архайын райдайæд 2026 азы 1-аг сентябрæй)] 
